
1924 ГЪЭМ И МЭКЪУАУЭГЪУЭ МАЗЭМ И 1 ЛЪАНДЭРЭ КЪЫДОКI

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

Уи  бын  фIыуэ  зылъагъум
уи  щхьи  фIыуэ  елъагъу.

Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

ПщIэ зыхуэтщI щIэ джы кIа кIуэхэ!
2020 гъэм фокIадэм и 1-м щIидзауэ 

йокIуэкI 2021 гъэм и япэ илъэс ныкъуэм 
цIыхухэм яIэ рыхьэну газетхэм, жур-
налхэм Iэ тедзэныр. 

НЭХЪ фыдэзыхьэх, фIыуэ флъагъу 
къыдэ кIыгъуэхэм Iэ щытевдзэ хъунущ 
 пощт зэпыщIэ ныгъэхэмкIэ къудамэ хэм, 
поч тамтхэм е pod piska.pochta.ru. сайтым.

Iэ зытевдза газетхэр, журналхэр и 
чэзум фи унэхэм ныфхуэтхьыну е пощт 
къудамэхэм (фэ фы щы хуейм деж) щы-
вэттыжыну  къалэн зы щыдощIыж.

КъыдэкIыгъуэхэм Iэ тедзэным теухуа 
фи уп щIэхэм жэуап къратыжынущ пощт 
зэпы щIэныгъэ хэмкIэ  къудамэхэм я лэ-
жьакIуэхэм. 

Iэ тедзэным феужьэ рэкIыну, а Iуэхур 
иужь дыдэ махуэхэм нэвмы гъэ сыну фы-
къыхудо джэ.

«Адыгэ псалъэр» зыIэ рыхьэну хуейхэм 
хъыбар фыдо гъащIэ: мази 6-м ди газетым 
и уасэр сом 728-рэ кIэпIейкIэ 76-рэщ

Ди индексыр П 5894.

КъБР-м пощт зэпыщIэны гъэхэмкIэ и 
федеральнэ управленэ.

Дыгъэгъазэм и 10,
махуэку

ЦIыхум и хуитыны-
гъэхэм я дунейпсо ма-
хуэщ. 1948 гъэм Лъэпкъ Зэ-
къуэтхэм я Зэгухьэныгъэм 
цIыхум и хуитыныгъэхэр 
щыубзыхуа, псоми я зэ-
хуэдэ Декларацэр къищ-
тащ. 1950 гъэм ООН-м и 
Ассамблее Нэхъыщхьэм и 
зэхуэсым уна фэ къыщащ-
тащ илъэс къэс дыгъэ-
гъазэм и 10-м а махуэр 
гъэлъэпIэным теухуауэ.

Нобель и махуэщ (Но-
бель и саугъэтхэр зыхуа-
гъэ фэщахэм щратыж ма-
хуэщ). А саугъэтыр япэу 
щатар 1901 гъэрщ. 

Футболым и дунейпсо 
махуэщ

Псэущхьэхуэхэм я хуи-
тыныгъэхэм къыщхьэ щы-
жыным и дунейпсо ма-
хуэщ

Урысей МВД-м связым-
кIэ и къулыкъур къыщы-
зэ рагъэпэща (1949 гъэм) 
махуэщ

Таиландым и Конститу-
цэм и махуэщ

1768 гъэм Георг Ещанэм    
и унафэкIэ Инджылы-                 
зым къы щызэрагъэпэщащ 
Пащ тыхьыгъуэм художест-
вэ хэмкIэ и академиер.

1930 гъэм Ханты-Ман-
сийскэ, Эвенкийскэ авто-
номнэ округхэр СССР-м хы-
хьэу къызэрагъэпэщащ.

1987 гъэм усакIуэ, тхакIуэ 

ЩIАЛЭГЪУАЛЭ палатэм 
хыхьэнухэм я къыхэхыныр 
зи пщэ дэлъар Парламен-
тым ЕгъэджэныгъэмкIэ, 
щIэ ныгъэмрэ щIалэгъуалэм 
я IуэхухэмкIэ и къудамэм и 
депутатхэрщ. Къызэрагъэ-
пэща Хэдэрыхэплъэ гупым 
хэтащ щIэныгъэм, егъэ джэ-
ныгъэм, щэнхабзэм, хъы-
бар егъащIэ IэнатIэхэм я лэ-
жьакIуэхэр, Къэбэрдей- 
Балъ къэр Республикэм 
ЦIыху хэр егъэджэнымкIэ, 
щIэныгъэмрэ щIалэгъуа-
лэм я IуэхухэмкIэ и минис-
терствэм и IэщIагъэлIхэр, 
жылагъуэ зэгухьэныгъэхэм 
я лыкIуэхэр.

ЩIалэгъуалэ палатэм хы-
хьэну зыкъэзыгъэлъэгъуа-
хэм яIущIащ, я Iуэху еп лъы-
кIэхэр зригъащIэу, упщIэ 
зэмылIэужьыгъуэхэмкIи за-
хуигъэзащ Къэбэрдей- 
Балъкъэр Республикэм и 
Парламентым и УнафэщI 
Егоровэ Татьянэ. Абы къы-
хигъэщащ гупыр зэрауб-
зыхуну хабзэхэм зэхъуэ-

Бродский Иосиф Нобель и 
саугъэтыр литературэмкIэ 
къыхуагъэфэщащ.

Урыс усакIуэ, «Современ-
ник», «Отечественные за-
писки» журналхэм я редак-
тору щыта Некрасов Нико-
лай къызэралъхурэ илъэси 
199-рэ ирокъу.

Совет циркым щыджэгуа 
клоун цIэрыIуэ, СССР-м и 
цIыхубэ артист, Социалист 
Лэжьыгъэм и ЛIыхъужь Ру-
мянцев Михаил (Каран-
даш) къызэралъхурэ илъэ-
си 119-рэ ирокъу.

Хоккеистуи футболистуи 
щыта, СССР-м спортымкIэ 
щIыхь зиIэ и мастер, 
 СССР-м щIыхь зиIэ и тре-
нер Тарасов Анатолий 
къызэралъ хурэ илъэси 102-
рэ ирокъу.

Филологие щIэныгъэхэм 
я доктор, АР-м щIэныгъэм-
кIэ щIыхь зиIэ и лэжьакIуэ 
Гъыш Нухь и ныбжьыр 
илъэс 85-рэ ирокъу.

Физико-математикэ щIэ-
ны гъэхэм я доктор, 
 КъБКъУ-м и профессор, 
ЩIДАА-м и академик 
Щхьэ ныкъуэ-Лафыщ Му-
хьэмэд и ныбжьыр илъэс 
84-рэ  ирокъу.

Адыгэ дирижёр цIэрыIуэ, 
 СССР-м и цIыхубэ артист, 
СССР-м и Къэрал сау-
гъэтым тIэунейрэ и лауреат 
Темыркъан Юрий и ныб-
жьыр илъэс 82-рэ ирокъу.

Медицинэ щIэныгъэхэм я 
доктор, КъБКъУ-м и про-
фессор Былымгъуэт Бо-
рис къызэралъхурэ илъэс 
82-рэ ирокъу.

Уэрэдус, КъБР-м гъуаз-
джэхэмкIэ щIыхь зиIэ и лэ-
жьакIуэ Согуэ Данил и 

ныбжьыр илъэс 81-рэ 
 ирокъу.

Самбо бэнэкIэмкIэ ду-
нейм пщыкIузрэ и чемпион 
хъуа Хьэсанэ Мурат и ныб-
жьыр илъэс 50 ирокъу.

Дунейм и щытыкIэнур
«pogoda.yandex.ru» сайтым 
зэритымкIэ, Налшык уфауэ 
щыщытынущ. Махуэм хуа-
бэр градуси 2, жэщым щIы-
Iэр 1 градус щыхъунущ.

Дыгъэгъазэм и 11,
мэрем

Бгыхэм я дунейпсо ма-
хуэщ

Танго къэфэкIэм и ду-
нейпсо махуэщ

1802 гъэм император 
Александр Езанэм унафэ 
къыдигъэкIащ зэпымыууэ 
лэ жьэну мафIэсгъэункIыфI 
IуэхущIапIэ Санкт-Петер-
бург къыщызэгъэпэщыным 
теухуауэ. Абы лэжьэн щIи-
дзащ 1803 гъэм и гъатхэм.

1815 гъэм Берже и заводу 
Петербург дэт япэ урыс 
 кхъухьыр щащIащ.

1946 гъэм ООН-м Сабий-
хэм защIэгъэкъуэнымкIэ 
фонд (ЮНИСЕФ) къызэри-
гъэпэщащ.

1956 гъэм Мэлбахъуэ Тим-
борэ КПСС-м и обкомым и 
япэ секретару хахащ.

2008 гъэм, Солженицын 
Александр къызэралъхурэ 
илъэс 90 щрикъум ирихьэ-
лIэу, къызэIуахащ абы и 
 гъащIэм и къекIуэкIыкIам, 
и творчествэм, урысей, ду-
нейпсо тхыдэм щиIыгъ увы-
пIэм теухуа сайт. Ар зи жэр-
дэмыр тхакIуэм и щхьэ-
гъусэ Солженицынэ Ната-
льет.

Нэмыцэ бактериолог цIэ-
рыIуэ, Нобель и саугъэтыр 
зрата Кох Роберт къызэ-
ралъ хурэ илъэси 177-рэ 
 ирокъу.

Урысей политик, публи-
цист Плеханов Георгий 
къы зэралъхурэ илъэси 164-
рэ ирокъу.

Франджы актёр, тхакIуэ, 
сурэтыщI, скульптор Марэ 
Жан къызэралъхурэ илъэ-
си 107-рэ ирокъу.

Урыс тхакIуэ, Нобель и 
 саугъэтым и лауреат Сол-
женицын Александр къы-
зэ ралъхурэ илъэси 102-рэ 
 ирокъу.

Тхыдэ щIэныгъэхэм я 
 доктор, КъБКъУ-м и про-
фессор Щхьэгуэш ШотIэ 
къызэ ралъхурэ илъэс 98-рэ 
 ирокъу.

Совет теннисист, актёр, 
спорт комментатор цIэры-
Iуэу щыта, УФ-м и цIыхубэ 
артист Озеров Николай 
къызэралъхурэ илъэс 98-рэ 
ирокъу.

Актёр, УФ-м и цIыхубэ ар-
тист Светин Михаил (и цIэ 
дыдэр Гольцман Михаилщ) 
къызэралъхурэ илъэс 90 
ирокъу.

КъБР-м и цIыхубэ су-
рэтыщI Абей Виктор къы-
зэралъхурэ илъэс 85-рэ 
 ирокъу.

Актёр, УФ-м и цIыхубэ ар-
тист Щербаков Борис и 
ныбжьыр илъэс 71-рэ 
 ирокъу.

Къэбэрдей-Балъкъэр Республикэм и 
щIыналъэм щIэуэ къежьа коронавирус уз 
зэрыцIалэм зэрызыщиубгъум къыхэкIыу, 
«ФIэкIыпIэншэу медицинэ страхованэ 
Урысей Федерацэм щыщIыным и Iуэху-
кIэ» 2010 гъэм щэкIуэгъуэм и 29-м 
къыдэкIа Федеральнэ законым и 15-нэ 
статьям и 2-нэ Iыхьэм ипкъ иткIэ унафэ 
сощI: 

1. ЩIэуэ къежьа коронавирус уз зэ-
рыцIалэр къахутэнымрэ гъэхъужынымкIэ 
2020 е 2021 гъэхэм фIэкIыпIэншэ меди-
цинэ страхованэм ипкъ иткIэ Iуэхутхьэб-
зэхэр зыщIэну медицинэ IэнатIэхэр, ФIэ-
кIыпIэншэ медицинэ страхованэмкIэ 
Къэ бэрдей-Балъкъэрым и щIыналъэ 

фондым фIэкIыпIэншэ медицинэ стра-
хованэм ипкъ иткIэ лажьэ медицинэ 
IуэхущIапIэхэм я реестрым медицинэ 
 IэнатIэр зэрыхагъэхьамкIэ хъыбар 
зэрырагъащIэ пIалъэр 2020 е 2021 гъэ-
хэм зэрызэкIэлъыкIуэу гъэувыныр 2020 
гъэм дыгъэгъазэм и 25-м пщIондэ уб-
зыхун.

2. Мы Указым къару егъуэт официаль-
нэу къыщытрадза махуэм щегъэжьауэ. 

   Къэбэрдей-Балъкъэр Республикэм
   и Iэтащхьэ                    КIУЭКIУЭ Казбек
Налшык къалэ
2020 гъэм дыгъэгъазэм и 7-м
№162-УГ

УФ-м и Конституцэм 
ООН-м 1948 гъэм дыгъэ-
гъазэм и 10-м къабыл 
ищIауэ щыта Псоми зэ-
дай декларацэм щыщ 
куэд  къищтащ. ЦIыхум и 
хуитыныгъэр хъумэным 
лъабжьэ хуэхъуауэ къэп-
лъытэ хъунущ а дэфтэ-
ритIри. 

УРЫСЕЙМ и Хабзэ Нэ-
хъыщ хьэм абы ипэкIэ 

щыIа къэрал конституцэ-
хэм хэмытауэ, иджы щыу-
къуэдиящ къэралым щып-
сэу нэрыбгэ щхьэхуэм и 
цIыхущхьэр гъэнэхъапэн 
зэрыхуеймрэ дэтхэнэ 

«Къэбэрдей-Балъкъэр Республикэм и щIыналъэм щIэуэ къежьа коронавирус уз 
зэрыцIалэм (2019-nCoV) щыпэщIэтыным нэгъэсауэ хуэхьэзырыным и хабзэр 

щыгъэувыным икIи абы зыщемыгъэубгъуным хуэунэтIауэ лэжьыпхъэхэр адэкIи 
зэфIэгъэкIыным и IуэхукIэ» Къэбэрдей-Балъкъэр Республикэм и Iэтащхьэм 
2020 гъэм гъатхэпэм и 18-м къыдигъэкIа Указ №19-УГ-м зэхъуэкIыныгъэхэр 

хэлъхьэным теухуауэ 

Къэбэрдей-Балъкъэр Республикэм
и Iэтащхьэм и Указ 

1. «Къэбэрдей-Балъкъэр Республикэм 
и щIыналъэм щIэуэ къежьа коронавирус 
уз зэрыцIалэм (2019-nCoV) щыпэ щIэ-
тыным нэгъэсауэ хуэхьэзырыным и хаб-
зэр щыгъэувыным икIи абы зыщемы-
гъэубгъуным хуэунэтIауэ лэжьыпхъэхэр 
адэкIи зэфIэгъэкIыным и IуэхукIэ» Къэ-
бэрдей-Балъкъэр Республикэм и Iэта-
щхьэм 2020 гъэм гъатхэпэм и 18-м къы-
дигъэкIа Указ №19-УГ-м, зэхъуэкIыныгъэ-
хэр хэлъхьэн, 6.1 пунктым мыхэр дэ-
щIыгъужауэ:

«6.1. ЦIыхухэм куэду зыщагъэпсэху 
щIыпIэхэм я IуэхущIафэхэр щезыгъэкIуэкI 
IэнатIэхэмрэ щхьэзакъуэ хьэрычэты щIэ-
хэмрэ:

а) пIалъэкIэ щыпсэункIэ, жылагъуэр 
гъэшхэнымкIэ Iуэхутхьэбзэхэр зыгъэза-
щIэхэм, - щIэуэ къежьа коронавирус уз 
зэ рыцIалэр (2019-nCoV) пIалъэкIэ щып-
сэункIэ (хьэщIэщхэмрэ нэгъуэщI егъэзы-
пIэхэмкIэ) къызэзыгъэпэщ IэнатIэхэм 
къыщымыгъэхъунымкIэ Потребителхэм я 
хуитыныгъэхэмрэ цIыхухэм я зэIузэпэ-
щыныгъэмрэ хъумэнымкIэ федеральнэ 
къулыкъум 2020 гъэм мэкъуауэгъуэм и 
4-мрэ COVID-19-м зыщиубгъу лъэхъэнэм 
жылагъуэр гъэшхэнымкIэ лэжьыгъэхэр 
къызэгъэпэщыным ехьэлIауэ 2020 гъэм 
накъыгъэм и 30-мрэ къыдигъэкIа и чэн-
джэщхэр гъэзэщIэнымкIэ Iуэхугъуэхэр 
зэфIэгъэкIын;

б) спорт Iэмэпсымэхэр пIалъэкIэ еты-
нымкIэ Iуэхутхьэбзэхэр зыгъэзащIэ Iэна-
тIэхэм, - дезинфекцэ зэращI Iэмалхэр 

 къагъэсэбэпурэ зэщIалъэсэн: зэхуэдэу 
къагъэсэбэп щIыпIэ псоми я щхьэфэхэр - 
сыхьэти 2 къэс 1 нэхъ мыхъуми, зэхуэдэу 
къагъэсэбэп псэуалъэхэр - сыхьэти 4 
къэс 1 мынэхъ мащIэу, спорт Iэмэ псы-
мэхэр - пIалъэкIэ щат щIыпIэм зэблэкIы-
гъуэм щыщIидзэмрэ къыщратыж къэс-
кIэрэ;

в) кIапсэ гъуэгухэм цIыхухэр къыще-
шэкIынымкIэ Iуэхутхьэбзэхэр щызыгъэ-
защIэхэм, - къызэрагъэпэщын:

кIапсэ гъуэгухэм къызэрыщрашэкI ка-
бинэхэм пассажирхэр ирагъэхьэныр ира-
гъэкIуэкIын, абыхэм щхьэзакъуэ зы-
хъумэжыныгъэмкIэ Iэмалхэр (гигиенэ 
маскэхэр, респираторхэр) зэрахьэмэ;

дезинфекцэ зэращI Iэмалхэр къа-
гъэсэбэпурэ зэщIалъэсэн: зэхуэдэу къа-
гъэсэбэп щIыпIэ псоми я щхьэфэхэр - 
сыхьэти 2 къэс 1 нэхъ мыхъуми, зэхуэдэу 
къагъэсэбэп псэуалъэхэр, кIапсэ гъуэгум 
и кабинэхэр - сыхьэти 4 къэс 1 мынэхъ 
мащIэу;

кIапсэ гъуэгухэм я кабинэхэм сыт щы-
гъуи жьы къабзэ ихьэу, техникэ шына-
гъуэншагъэмкIэ ухуэныгъэхэм (техникэ 
Iэмал иIэмэ) зэран хуэмыхъуу.»

2. Мы Указым къару егъуэт официаль-
нэу къыщытрадза махуэм щегъэжьауэ. 

   Къэбэрдей-Балъкъэр Республикэм
   и Iэтащхьэ                   КIУЭКIУЭ Казбек
Налшык къалэ
2020 гъэм дыгъэгъазэм и 7-м
№161-УГ 

ФIэкIыпIэншэ медицинэ страхованэм ипкъ иткIэ лажьэ медицинэ IуэхущIапIэ-
хэм я реестрым медицинэ IэнатIэр зэрыхагъэхьамкIэ хъыбар зэрырагъащIэ 

пIалъэр гъэувыным и IуэхукIэ

Къэбэрдей-Балъкъэр Республикэм
и Iэтащхьэм и Указ 

Хабзэрэ
Конституцэрэ

цIыху ми къыдалъху и хуитыныгъэхэр пэбубыд зэрымы-
хъунумрэ. Абы къыщыгъэщIэрэщIэжащ цIыху щхьэхуэр 
зыхуей-зыхуитхэмрэ цIыхубэм и гукъыдэжхэмрэ зэ ры-
зэблагъэкIыпхъэр, хабзэмрэ зэхуэдэныгъэмрэ зэзы-
гъэзэгъ Iэмалхэм тегъэщIапIэ яхуэхъу мардэхэр. 

Иджырей урысей конституцэр нэрыбгэ щхьэхуэмрэ 
къэралымрэ зэрызэбгъэдэтыпхъэм ехьэлIа Iуэхухэм 
щытепсэлъыхькIэ, езы цIыхур япэ ирегъэщ икIи ар и 
тегъэщIапIэ нэхъыщхьэхэм язщ. А тегъэщIапIэр щы-
пэрытщ псом нэхърэ нэхъ мыхьэнэшхуэ зиIэ гъащIэ 
Iыхьэм - цIыхур къэралым зэрыбгъэдэт щIыкIэм. Абы 
къикIыр зыщ: цIыхур къэралым и «Iэмэпсымэ джафэу» 
щытыпхъэкъым. А цIыхуращ езы къэралыр щIы-
щыIэжыр, сыт щхьэкIэ жыпIэмэ, цIыхум къэрал къы-
щIызэригъэпэщыжыр езыр зыхуей хуэзэн папщIэщ. Ар 
и тегъэщIапIэщ Псоми зэдай декларацэм и пэублэми. 
Абы жеIэ: «ЦIыху псори зыхиубыдэ унагъуэшхуэм щыщ 
дэтхэнэ зыми и пщIэм хьэтыр иIэн хуейщ, ар псоми 
зэхуэдэу къыдалъху» икIи аращ лъабжьэ хуэхъур 
 «хуитыныгъэм, захуагъэм, дунейпсо мамырыгъэм». 
ООН-м хыхьэ къэралхэм я пщэ къыдохуэ «цIыхухэр 
пщIэ зэхуащIу зэдэпсэуфын папщIэ, щхьэж зыхуит-
хэмрэ и хуитыныгъэ нэхъыщхьэхэмрэ къихъумэным» 
елIэлIэну. 

Зи гугъу тщIы тегъэщIапIэхэр Конституцэми хэуващ. 
Абы жеIэ: «ЦIыхур, ар зыхуитхэр, и щхьэхуитыны-
гъэхэрщ нэхъ лъапIэ дыдэу щыIэр». Къэралым и къа-
лэнщ «цIыхур зыхуитхэмрэ и щхьэхуитыныгъэмрэ я 
хьэтыр илъагъуныр, ахэр ихъумэныр, абыхэм къару 
яритыныр» (УФ-м и Конституцэм и етIуанэ ст.). АдэкIэ 
къыщыхощ цIыхур зыхуитхэмрэ и щхьэхуитыны-
гъэхэмрэ «гъэзэщIакIуэ хабзэгъэув IэнатIэхэм и къуда-
мэхэми, щIыналъэ щхьэхуэхэм я унафэщIхэми зыщIа-
гъэкъуэныр, ахэр зыхуей хуэза зэрымыхъум хейщIа-
пIэхэр кIэлъагъэплъыныр» къазэрытехуэр (УФ-м и 
 Конституцэ, 18 ст.).

XIX лIэщIыгъуэм и 80 - 90 гъэхэм политикэмрэ хуи-
тыныгъэмрэ ятеухуауэ екIуэкIа зэдауэ гуащIэхэм 
иужькIэ, УФ-м и Конституцэм тегъэщIапIэ нэхъыщхьэу 
иуващ дэтхэнэ цIыхуми ар зыхуитхэмрэ и щхьэхуи-
тыныгъэхэмрэ дунейм къыщытехьэкIэ къызэрыда-
лъхур. Абы и щыхьэту къоув Конституцэм къэралы-
гъуэм и цIыхур зыхуитхэмрэ и щхьэхуитыныгъэхэмрэ 
зэран яхуэхъу хабзэ къыдагъэкIыныр зэримыдэр; 
къэралым ахэр дэтхэнэ зыми нэгъэсауэ къригъэ-
гъэсэбэпыну Iэмал иритыныр езым и пщэ зэрыди-
лъхьэжыр. Абыхэм щетхьэкъуэ къэхъумэ, ар сыт щы-
гъуи къыщыхъур зыгуэр езы Конституцэм игъэува мар-
дэм, е ар зи тегъэщIапIэ къэралыгъуэ зэхэтыкIэм еба-
къуэмэщ, е адрей цIыхухэм я узыншагъэ, ахэр зыхуит, 
зыхуей-зыхуэфIхэм зэран яхуэхъуу къалъытэмэщ. 
Апхуэдэу щIыщытыр къэралыгъуэр хъума хъун, абы 
лей къытемыхьэн папщIэщ. А Iуэхум хеубыдэ цIыхур 
зыхуитымрэ и щхьэхуитыныгъэмрэ мурад мыхъу-
мыщIэкIэ къагъэщхьэпэныр яхуэмыдэнри. Апхуэдэм 
дежи Iэмал зэриIэкIэ цIыхур зыхуитхэмрэ и щхьэхуи-
тыныгъэхэмрэ хъума зэрыхъунум йолIалIэ. Псалъэм 
папщIэ, цIыхум и пщIэм зыри ебгъэрыкIуэну зэрыхуи-
мытыр; нэрыбгэ щхьэхуэм и гъащIэр, и унагъуэмрэ и 
щхьэмрэ епха щэхухэр ихъумэну зэрыхуитыр, цIыхум и 
щIыхьымрэ и цIэмрэ гъэлъэхъшэныр захуагъэу къы-
зэримылъытэр Конституцэм и Iыхьэ щхьэхуэхэм яу-
къуэдий. 

Хабзэрэ КонституцэкIэ а тегъэщIапIэм тетыным къи-
кIыр къагъэлъагъуэ: япэрауэ, цIыхур зыхуитхэмрэ и 
щхьэхуитыныгъэхэмрэ къэралым и хьэтыркIэ гъэ мэ-
щIэныр къезэгъыу къэмылъытэным; етIуанэрауэ, езы 
цIыхур и къэгъэщIыгъэкIи, адрейхэм зэрадекIуэкI 
щIыкIэмкIи, цIыху хэтыкIэкIи езыр-езыру мыхьэнэ 
зиIэж, хабзэ пыухыкIам зэгъэзэхуауэ тетыф псэущхьэ 
лъагэу зэрыщытыр къабыл щIыным икIи абы щыхьэт 
техъуэу, езыр зыхуит, зи щхьэхуитыныгъэ, зи къалэн 
зиIэж «цIыхубэ гъащIэм» зэрыщыщыр укъуэдииным; 
ещанэрауэ, хьэтыр зиIэ дунейпсо организацэхэмрэ 
къэралхэм я нэхъыбэмрэ къащтауэ, цIыхур зыхуит-
хэмрэ и щхьэхуитыныгъэхэмрэ, абыхэм епхыжа къа-
лэнхэмрэ къабыл зыщI дуней зэхэтыкIэм Урысейри 
щыщу къэлъытэным. 

(КIэухыр 2-нэ напэм итщ).

ЩIалэгъуалэ палатэм
и ебланэ зэхуэсым

илъэсыщIэм лэжьэн щIедзэ

кIыныгъэ зыбжанэ зэрыха-
лъхьар. Псалъэм папщIэ, 
палатэм зыкъыщызыгъэ-
лъагъуэ цIыхум и ныбжьыр 
илъэс 35-м фIэкI хъуну-
къым, къищынэмыщIауэ, 
абы и бжыгъэр цIыху щэ ны-
къуэм нызэрыхьэсынущ.

- Лэжьыгъэшхуэ къыт-
пэщылъщ, - жиIащ Егоро-
вэм, - къэтщтэну унафэхэри 
зэпэшэчауэ щытын хуейщ. 
Си гуапэщ ЩIалэгъуалэ па-
латэм хуаIэ гулъытэр зэ-
рымыужьыхыр, кIуэ пэтми 
абы и пщIэм зэрызиIэтыр. 
Сыщогугъ ебланэу зэхыхьэ-
ну Гупым и лэжьыгъэм хэша 
хъуну ныбжьыщIэхэм хэлъэт 
яIэну, жану щытыну, зыпэ-
рыувэну IэнатIэм пылъ жэ-
уаплыныгъэр зэрымыма-
щIэр къагурыIуэу, абдеж 
унафэу къыщащтэнур ди 
жылагъуэм ифI зыхэлърэ и 
щхьэпэ къызыхэкIыу ягъэп-
сыну. НэхъапэкIэ лэжьа 
зэхыхьэгъуэхэм къакIэ ры-
мыхуу, уеблэмэ мы щIалэ-
гъуалэм нэхъыбэж яхузэ-

фIэкIыну гугъапIэхэр худи-
Iэщ.

Парламентым Егъэджэ-
ныгъэмкIэ, щIэныгъэмрэ 
щIа лэгъуалэм я IуэхухэмкIэ 
и къудамэм и унафэщI Емуз 
Нинэ зэрыжиIамкIэ, ЩIалэ-
гъуалэ палатэм и лэжьы-
гъэм хыхьэну хуейуэ лъэIу 
тхылъхэр къабгъэдэкIащ хэ-
гъэгу икIи щIыналъэ жыла-
гъуэ зэгухьэныгъэхэм, щIы-
налъэхэм щIыпIэ унафэр 
щызезыхьэ IуэхущIапIэхэм  
я щIалэгъуалэ къудамэхэм 
я лэжьакIуэхэм, Къэбэр-
дей-Балъкъэрым щыIэ 
парт хэм я къудамэхэм я 
 лIы кIуэхэм, студент зэгухьэ-
ныгъэхэм, колледжхэмрэ 
еджа пIэ нэхъыщхьэхэмрэ 
щеджэхэм.

ЩIалэгъуалэ палатэм и 
лэжьыгъэм хыхьэну хуей 
дэтхэнэ зыми Iэмал иIащ 
абы хэтыну щIыхуеймкIэ иIэ 
Iуэху еплъыкIэхэр Хэдэры-
хэп лъэ гупым и пащхьэ щы-
жиIэну, упщIэхэм жэуап 
яритыжыну, уеблэмэ Iуэху-
гъуэ пыухыкIахэм я зэфIэ-
хыкIэ хъунум хуэгъэзауэ иIэ 
гупсысэхэр къиIуэтэну. Ахэр 
удихьэхыу тепсэлъыхьащ 
щхьэж и хъуэпсапIэхэм, зы-
ху щIэкъуу зытелажьэхэм, 
абыхэм ящыщу ЩIалэ-
гъуалэ палатэм къаритыну 
Iэмалыр къигъэсэбэпу уты-
кушхуэ ирахьэну зыхуейхэ-
ми я гугъу ящIащ.

Хэдэрыхэплъэр зэфIэкIа 
нэужь, Парламентым хьэ-
зыр ищIынущ ЩIалэгъуалэ 
Палатэм и ебланэ зэхуэсым 
хэтыну зыхуагъэфэщахэм я 
цIэ-унэцIэхэр зэрыт тхы-
лъымпIэр. Ар хэIущIыIу щы-
хъунущ хабзэгъэув IэнатIэм 
мы мазэм иригъэкIуэкIыну 
и зи чэзу зэIущIэм.

ШУРДЫМ Динэ.

Совет музыкант, уэрэд-
жы IакIуэ, «Машина време-
ни» гуп цIэрыIуэр къызэзы-
гъэпэща, УФ-м и цIыхубэ 
артист Макаревич Андрей 
и ныбжьыр илъэс 67-рэ 
 ирокъу.

КъБР-м мэкъумэш хозяй-
ствэмкIэ щIыхь зиIэ и лэ-
жьакIуэ Сэкрэк Владимир 
и ныбжьыр илъэс 64-рэ 
ирокъу.

«Кабардинка» ансам-
блым и къэфакIуэ пажэу 
щыта, КъБР-м и цIыхубэ ар-
тисткэ Егъэн (Багъэтыр) 
Мадинэ къыщалъхуа ма-
хуэщ.

Осетие Ищхъэрэ - Ала-
нием щыщ бэнакIуэ цIэ-
рыIуэ, дунейм тхуэнейрэ и 
чем пион, 2004 гъэм 
Афины (Алыдж) щекIуэкIа 
Олимп Джэгухэм дыщэ 
медаль къыщызыхьа, 
 УФ-м спортымкIэ щIыхь 
зиIэ и мастер Гацалов 
Хьэжмурат и ныбжьыр 
илъэс 51-рэ ирокъу.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уфауэ щыщытынущ. Ма-
хуэм хуабэр градус 1 - 2, 
жэщым щIыIэр 1 градус 
щыхъунущ.

ЩIалэгъуалэ палатэм и ебланэ зэхуэсым хыхьэнухэм 
я хэдэрыхэплъэр иджыблагъэ Къэбэрдей-Балъкъэр 
Республикэм и Парламентым щекIуэкIащ. Дунейр 
зэщIэзыщта узы фэм и ягъэкIэ, зэIущIэр видеоIэмал-
хэмкIэ къы зэ рагъэпэщри, махуиплIкIэ екIуэкIащ. 
Хэдэрыхэплъэм цIыху 60-м щIигъу хэтащ.

«Вкусы России» зэпеуэм 
и щIыналъэ Iыхьэр иухащ. 
ЦIыхубэм я IэIэтым ипкъ 
иткIэ балъкъэр хъыршын-
хэр зи цIэр нэхъыбэрэ 
 къраIуа нэхъыфIищIым 
яхы хьащ.

АГРОПРОМЫШЛЕННЭ 
комп лексым хьэрычэтыщIэ 
мащIэмрэ курытымрэ зэ ры-
зыщаужьым гу лърагъэтэн 
папщIэ кърахьэжа зэ пеуэм 
мы гъэм щэкIуэ гъуэм и 19-м 
щIидзащ. Къэ ралым и щIы-
пIэ 79-м щыщ IуэхущIапIэ 
500-м щIигъу абы хэтщ. 

Къэбэрдей-Балъкъэрым 
зэпеуэм и унэтIыныгъэ 
 зыбжанэм зыкъыщегъэлъа-
гъуэ. «Еплъи, уигу ири-
хьынщ!» Iыхьэм утыку 
къыщ рахьащ «Къэбэрдей -
Балъкъэрым и мыIэ ры сэ-
хэр», «Адыгэ кхъуейр», 
«Балъ къэр хъыршыныр», 
«Дзэлыкъуэ кIэртIофыр», 
«Къэбэрдей-Балъкъэрым и 
нарзанхэр». Дауи, гулъы-
тэншэ хъуакъым «Къэхъун 
помидорхэри». Ар щагъэ-
лъэгъуащ «IэфIыр гъу-
нэгъущ» унэтIыныгъэм. 

ХЬЭТАУ Ислъам. 

«Шынагъуэншэ икIи 
фIагъ зиIэ автомобиль 
гъуэгухэр» лъэпкъ проек-
тым ипкъ иткIэ Къэбэр-
дей-Балъкъэрым 2020 
гъэм щаубзыхуа лэжьы-
гъэхэр зэфIагъэкIащ.

ЩIЫНАЛЪЭ мыхьэнэ 
зиIэ гъуэгу километри 103-
рэ зэрагъэпэщыжащ. Нэ-
гъабэ яхузэфIэкIам ар 
процент 46-кIэ щIегъур.

Километр 90 къызэ щIэ-
зыубыдэ лэжьыгъэхэр 
щIы пIэ 18-м щекIуэкIащ. 
Гъуэгум телъхэр, бордюр-
хэр, псы щIэжыпIэхэр, 
къэу выIэпIэхэр щIэуэ щы-
зэрахъуэкIар жылэхэр 
зэпызыщIэ гъуэгухэм я 

Къэбэрдей-Балъкъэрым и Iэтащхьэ КIуэкIуэ Казбек Инстаграмым щиIэ на-
пэкIуэцIым ди республикэм щыпсэухэм щехъуэхъуащ Хэкум и лIыхъужьхэм я ма-
хуэм къыхэкIыу.

«ДЭ ЯХУЭФЭЩЭН пщIэ яхудощI Хэкум псэемыблэжу хуэлэжьа ди япэ итахэм я 
лIыхъужьыгъэм, догъэлъапIэ хахуагъ ин зыхэлъ, дыщалъхуа щIыпIэм, цIыхугъэ 
 лъагэм, мамырыгъэм, къэралым щыпсэухэм я зэIузэпэщыныгъэм папщIэ Iуэху 
къызэрымыкIуэхэр зэфIэзыгъэкIыу нобэ псэухэр.

ЛIыхъужьхэр сыт щыгъуи щапхъэ яхуэхъунущ Хэкур фIыуэ лъагъунымкIэ, ди 
б ынхэмрэ къытщIэхъуэ щIэблэмрэ я гъуазэу щытынущ. МахуэшхуэмкIэ сыныво-
хъуэхъу!», - дыкъыщоджэ КIуэкIуэ Казбек и тхыгъэм.

КЪЭХЪУН Бэч.

МахуэшхуэмкIэ  йохъуэхъу

Гъуэгухэр
зэрагъэзэхуэж

 закъуэкъым, атIэ муници-
палитетхэм я уэрам нэ-
хъыщхьэри ирагъэфIэ-
кIуащ. ГъуэгущIэхэм я фIа-
гъыр зэхащIащ Щхьэ-
лыкъуэ, Куба, Псынэдахэ, 
Къэщкъэтау, Урыху, Дей, 
Алътуд, Кыщпэк, Лаш-
кIутIа, Сэрмакъ, Псынабэ, 
Шэджэм, Дзэлыкъуэкъуа-
жэ, Псыгуэнсу дэсхэм. 

ЩIыналъэ гъуэгухэм я 
километр 13 щIыпIищым 
щы зэрагъэзэхуэжащ. Абы-
хэм хеубыдэ альпинист 
 лагерым хуэзышэ Бабу-
гент - Безенги Iыхьэри. 
МывэкIэщхъым и пIэкIэ а 
щIыпIэм асфальтрэ бетон-
рэ зэхэлъу тралъхьащ. 

Лъэпкъ проектхэр ща-
гъэзащIэм гулъытэ хэха 
 хуащIащ гъуэгухэм я шы-
нагъуэншагъэм. Къапщ-
тэмэ, щIыналъэ мыхьэнэ 
зиIэ щIыпIэу километр          
22-рэ къагъэнэхуащ, кило-
метри 7-м къызэраху-
хьахэр щызэрахъуэкIащ, 
лъэс зэпрыкIыпIэхэм све-
тофор 50 щагъэуващ. 

КЪАУДЫГЪУ  Заур.

Балъкъэр
хъыршынхэр

нэхъыфIипщIым
хабжэ

Геляхов Абдулэхь

Фэеплъ

Ди тхыгъэр зытеухуа 
 хабзэр, езы псалъэм къи-
кIыр, ар зищIысыр зыщIэ-
жу адыгэхэм нобэ яхэтыр 
закъуэтIакъуэххэщ. Абы и 
щхьэусыгъуэри гурыIуэ-
гъуэщ - ар лъэпкъым и 
цIыхухэм къамыгъэсэ-
бэпыж зэрыхъурэ лIэщIы-
гъуих дэкIащ. Ар IэщIыб 
щащIым, а псалъэри къа-
мыгъэсэбэпыж мэхъу, 
анэдэлъхубзэм мащIэ-ма-
щIэурэ хокIуэдыкI. Апхуэ-
дэ щIыкIэкIэ хабзэри, абы 
зэреджэ псалъэри тфIэ-
кIуэда щхьэкIэ, къезэгъыр-
къым лъэпкъым лIэщIы-
гъуэкIэрэ къигъэсэбэпу 
къыдэгъуэгурыкIуа хабзэ 
гъэщIэгъуэным иджырей 
ди цIыхухэр щымыгъуа -
зэу, зыри хамыщIыкIыу 
щытыныр.

ДИ ЖАГЪУЭ зэрыхъунщи, 
а хабзэр къызэтезы-

гъэнэну, лъэпкъым и цIыху-
хэм яхуэзыхъумэну зи пщэ 
къыдэхуэ тхыдэтххэми - 
пасэрейхэми иджырейхэми 
- ар гъэщIэгъуэн ящыхъуу, 
зэхагъэкIыну яужь ихьахэри 
абы хужаIахэри мащIэ ды-
дэщ. А тIэкIухэри нэгъэса 
 хъуакъым, арэзы укъащIыр-
къым. Щхьэм къыпхуимы-
гъэтIасэу нэгъуэщI зыгуэри 
мы Iуэхум хэлъщ: лIэщIы-
гъуэ Iэджэ къызэзынэкIыу 
ди деж къэса псалъэм лъэп-
къыбзэм елэжь щIэны-
гъэлIхэм гулъытэ гуэр хуа-
щIакъым, ар къызэтегъэ-
гъэнэн хуейуэ я пщIыхьэпIэ 
къыхэхуакъым. Зэры мы-
щIэкIэ яIэщIэгъупщыкIарэ 
къызэрамыгъэсэбэпыжым 
къыхэкIыу хамыгъэхьарэ           
дэ тхузэхэгъэкIакъым, ауэ 
иужьы рей илъэс зытIощIым 
къыдэкIа «Адыгэ псалъа-
лъэми» (1999) «Адыгэ-урыс 
псалъалъэми» (2008) акIэ 
псалъэр, сыт и щхьэусы-
гъуэми, хагъэхьакъым. Бзэм 
хэту щызэхимыхкIэ, пса-
лъалъэхэм иту щимыгъуэт-
кIэ, тхыдэ лэжьыгъэхэм ма-
щIэ дыдэ фIэкIа щыху жы-
мыIакIэ, иджырей тхылъ-
еджэм дэнэ абы и хъыбар 
къыщищIэнур? Аращ ахэр 
дгъэкъуэншэну хуитыныгъэ 
дыщIимыIэри.

ЖыпIэ хъунукъым адыгэ 
тхыдэтххэм акIэр гулъы тэн-
шэу къагъэнауэ. Абыхэм 
ящыщу, зыубгъуща мы-
хъуами, ар зищIысыр зэхи-
гъэкIыну яужь ихьар зи 
ахърэтыр нэху хъун, лъэпкъ 
щIэныгъэлI гъуэзэджэ икIи 
тхакIуэ МафIэдз Сэрэбийщ. 
Абы и тхылъ цIэрыIуэ             
«Адыгэ хабзэ» (2000) жы-
хуиIэм зэрыщытхамкIэ, зи 
ныбжьыр илъэс 16 - 17 
 ирикъу щIалэхэм къурагъ 
еупсей щыхуащIкIэ, акIэр 
къытранэу, ар зэрахьэу щы-
тащ. КъызыхэкIа лъэпкъым 
и зауэлI хахуэхэрщ, абы и 
 хуитыныгъэр я псэ емыблэ-
жу зыхъумэхэрщ а нагъы-
щэр зыхуагъэфащэр, зезы-
хьэну хуитыр. Абы и щIыIуж-
кIи зи ныбжь хэкIуэтахэм, за -
уэ-банэм хэмытыжыфхэм 
акIэу п сыж хуащIыжырт. Ауэ 
щIэныгъэлIым и лэжьы -
гъэм нэсу щыгъэбелджыла-
къым ар къыщежьа лъэ-
хъэнэр, къыщиIуакъым ар 
зезыхьэу щыта лъэпкъхэм я 
цIэхэр, адыгэхэм ар хабзэ 
щахуэхъуар, игъэзащIэу 
щы та къалэныр, зехьэн щы-
щагъэтыжар.

Сыт зэманми цIыхум 
зыхуэмей, зыхуэмыныкъуэ 
хьэпшып, Iэмэпсымэ ищIыр-
къым, къигупсысыркъым. 
Дэ дыщымыгъуазэ щхьэкIэ, 
акIэри щхьэусыгъуэншэу 
 къежьауэ, зэрахьэу щIадза-
гъэнкъым. ЛIэщIыгъуэ зэ-
кIэлъыкIуэ IэджэкIэ лъэпкъ 
щхьэхуэхэм ар къащыдэ-
гъуэгурыкIуакIэ, къагъэсэ-
бэпу къыщекIуэкIакIэ, къа-
лэн гуэрхэр абы игъэзащIэу 
зэрыщытам шэч хэлъкъым. 
ФIэщщIыгъуейщ пасэрей 
цIыхухъухэм загъэдэхэн 
щхьэ кIэ ар зэрахьэу щытауэ, 

АкIэм и тхыдэр

адэкIэ-мыдэкIэ ещIэу щхьэ-
кум ит цы Iэрамэм апхуэдэ 
къалэн хуэгъэзэщIэнкIэ Iэ-
мал иIакъым. 

АкIэр къыщIежьам и 
щхьэусыгъуэр зэхэзыгъэ-
кIыну зи пщэ къыдэхуэр 
пасэрей тхыдэтххэрт, ауэ, 
 зэгурыIуа хуэдэ, абыхэм а 
хабзэм теухуауэ къащIэнар 
тIэкIу дыдэщ. Абы къыхэкIкIэ 
къытхуэнэжыр зыщ - дэ 
дызэреплъыр, къызэ рыт-
фIэ  щIыр жытIэнырщ. ХэIу-
щIыIу тщIы ди гупсысэхэмрэ 
Iуэху еплъыкIэмрэ ди къэху-
тэныгъэкъым, абыхэм хэ-
кIыпIэ яхуэхъуар лъэпкъ хэм 
я тхы дэм теухуа пасэрей 
лэжьыгъэхэрщ.

Щыгъуазэ зызыхуэтщIа 
тхы гъэхэр щыхьэт зэрыте-
хъуэмкIэ, акIэм и тхыдэр 
 зэман жыжьэм къыщожьэ. 
Илъэс миниплI ипэкIэ ар 
лъэпкъыжь щхьэхуэхэм къа-
гъэсэбэпу зэрыщытар япэ 
зыгъэбелджылар Пщыгъу -
сэ Аслъэнбэчщ. ТегъэщIапIэ 
хуэхъуар пыухыкIауэ къи-
мыгъэлъэгъуа щхьэкIэ, тха-
кIуэм и лэжьыгъэ «Азие 
ЦIыкIум и лъэпкъхэм я тхы-
дэ жыжьэм теухуа къэху-
тэныгъэхэр» (2011) зыфIи-
щам абы щетх: «Щхьэ уп -
сам и щIыбагъым щхьэц 
Iэрамэ тету хет зауэлIхэм я 
сурэтхэм куэдрэ уащыхуо-
зэ». Ар къыщIытранэми, 
 къалэну игъэзащIэми а 
лэжьыгъэм и гугъу щыщIа-
къым, апхуэдэ хабзэ хьат- 
хетхэм зэрахэлъам, зауэлI-
хэм ар зэрахьэу зэры щытам 
и гугъу щыщIа мыхъумэ. 

ЛIэщIыгъуэ зыхыбл дэкIа 
нэужь, алыдж, урым тхы-
дэтххэм я IэдакъэщIэкIхэм 
акIэм зыгуэрхэр хужаIэу 
щIадзэ. Абыхэм ятхахэм 
 ятепщIыхьмэ, а хабзэр 
Олимп джэгухэм къы-
щожьэ. Апхуэдэ зэхьэзэ-
хуэхэр алыджхэм япэу ира-
гъэкIуэкIыу щыщIадзар ди 
эрэм ипэкIэ 776 гъэрщ, ари 
илъэсиплI къэс зэ зэхуа-
шэсырт. ИджыкIэ пыухы-
кIауэ пхужыIэнукъым акIэр 
алыджхэм я къэхутэныгъэу. 
Азие ЦIыкIум ис лъэпкъхэм, 
нэхъ пыухыкIауэ жыпIэмэ, 
хьат-хет къэралыгъуэ лъэ-
щым пэгъунэгъуу псэуа 
алыдж хэм абы лъэныкъуэ 
куэдкIэ пыщIэныгъэ быдэ 
хуаIащ. Абы укъытекIмэ, 

тхы гъэкIэ гъэбыдауэ щы-
мыт ми, хуэбгъэфэщэныр 
щыуагъэкъым алыджхэм 
акIэр хьат-хетхэм я деж япэ 
щалъэгъуауэ, абыхэм щап-
хъэ трахауэ. Абы къыдэкIуэуи 
иджыкIэ зэхэгъэкIауэ, гъэ-
быдауэ щыткъым Олимп 
джэгухэр япэу ирагъэ кIуэ-
кIыу щыщIадзам акIэр абы 
хэтхэм зэрахьарэ зэрамы-
хьарэ. Олимп бэна кIуэ хэм 
апхуэдэ хабзэ зэрахэлъам 
тхыдэтххэр тетхыхьу щыхуе-
жьар къэунэхуа эрэщIэм и 
пэщIэдзэхэрщ. Урым 
тхыдэтх Гай Светоний Тран-
квилл (зэрыхуагъэфащэм-
кIэ, ди эрэм и 70 - 140 гъгъ.) а 
зэманхэм псэуа тхыдэтх цIэ-
рыIуэ Тацит (зэрыхуагъэфа-
щэмкIэ, 58 - 117 гъгъ.) те-
гъэщIапIэ ещIри, и лэжьы-
гъэхэм ящыщ зым щетх: 
«АкIэр я щхьэкум иту бэ-
накIуэхэм (атлетхэм - П. А.) 
зэрахьэ». А псалъэхэм яте-
пщIыхьмэ, акIэр псоми зэ-
рахьэркъым, ар къэзы-
гъэсэбэпыр Олимп джэгу-
хэм хэт бэнакIуэхэрщ, зэ-
рыхуэбгъэфэщэнкIи, ар 
абы хэм я дамыгъэщ, нэ-
гъуэщIхэм къазэрыщ хьэ-
щыкI нагъыщэщ.

Апхуэдэу щыщыткIэ, 
иджы кIэ жэуап зыхуумы-
гъуэту нэгъуэщI зы упщIи 
 къонэ: IупщI дыдэкъым 
адыгэхэм акIэр къыздрахар. 
Зы лъэныкъуэкIэ, ахэр къы-
зытепщIыкIауэ къалъытэ 
хьатхэм ар зэрахьэу щы-
щытакIэ, а хабзэм ахэр куэд 
щIауэ щымыгъуэзэнкIэ Iэ-
мал иIакъым, езыхэми я 
 зауэлIхэм къагъэсэбэпу 
 къэгъуэгурыкIуагъэнущ. Зы-
зэман ар яIэщIэхужыпами, 
адыгэхэр абы нэIуасэ ща-
хуэхъужагъэнущ алыджхэм 
я деж.

Алыджхэмрэ адыгэхэмрэ 
я зэпыщIэныгъэр зэман 
 жы жьэхэм къыщожьэ, абы 
ищIы IужкIи а лъэпкъитIым я 
тхыдэм, зэрахьэ хабзэхэм, 
IуэрыIуатэм зэтехуэу куэд 
хэтщ, ахэри зэрымыщIэкIэ 
къэхъуагъэнукъым. Абыхэм 
я зэпыщIэныгъэр нэхъ куу 
мэхъу Ахын (хы ФIыцIэм -              
П. А.) и Iуфэм къэралыгъуэ 
цIыкIу зыкъом алыджхэм 
къыщыщызэрагъэпэща 
лъэ хъэнэхэм. Алыджхэм 
адыгэхэм чыристан диныр 
кърагъащтэ, лъэпкъым и 

цIыхухэр щоджэнхэм ира-
гъаджэ, щIэныгъэ зиIэ гуэр-
хэр къахокI, я алыфбейр 
 къагъэсэбэп, я сынхэм абы-
кIэ цIэ-унэцIэхэр тратхэу 
щIадзэ. ЛъэпкъитIым яку 
апхуэдэ зэпыщIэныгъэхэр 
зэрыдэлъар егъэбыдэ 
алыдж хэм я лIыхъужь Про-
метей кавказыбгхэм зэры-
раIулIми, езыхэм бгы ямыIэ 
хуэдэ.

А лъэпкъитIыр зэгъунэ-
гъуу зэрызэдэпсэуар игъэ-
быдэу нэгъуэщI зы Iуэху 
гъэщIэгъуэни тхыдэм ди 
деж къихьэсащ. Къызэ-
рыщIэкIымкIэ, къэралыгъуэ 
цIыкIухэр Кавказым щызыу-
хуа алыджхэм, я лъэпкъ 
 хабзэм тету, зыщыпсэу щIы-
пIэхэми Олимп Джэгухэр 
къыщызэрагъэпэщу щIа-
дзэ. Адыгэ археолог Ша -
фий Н. зауэ нэужь лъэхъэ-
нэхэм иригъэкIуэкIа къэху-
тэныгъэхэм къызэрагъэ-
лъагъуэмкIэ, Кавказым 
щы зэхаша апхуэдэ зэхьэзэ-
хуэхэм ящыщ зым текIуэны-
гъэ къыщызыхьахэм я 
цIэхэр зытет мывэ пхъэбгъу 
тенджыз Iуфэм къыщагъуэ-
тащ. Ар щыхьэт зэрыте-
хъуэмкIэ, а джэгум щы-
текIуа алыджхэм нэмыщI, 
абы тетщ бгырыс зытIущым 
я унэцIэхэри. Пасэхэм 
к ъагъэсэбэпами, иужькIэ 
IэщIыб ящIу зэрамыхьэжа-
ми, алыджхэм я фIыгъэкIэ 
адыгэхэм акIэр зэрахьэу 
щIадзэжауэ хуэбгъэфэ-
щэныр щыуагъэу къыщIэ-
кIынкъым. 

Гъуэгуанэ кIыхь къэзыкIуа 
а хабзэр, уегупсыс зэры-
хъункIэ, адыгэхэм нэгъуэщI 
лъэпкъхэми тыгъэ хуащIа-
гъэнущ, щапхъэ абыхэм 
 трахагъэнущ. Алыджхэмрэ 
адыгэхэмрэ нэмыщI акIэр 
Украинэм и къэзакъхэми 
зэрахьэ. Совет энциклопе-
дие псалъалъэм зэрыщыт-
хамкIэ, акIэр пасэрей Укра-
инэм и цIыху псоми къа-
гъэсэбэпу щытащ, ауэ ар 
щыуагъэщ. АкIэм япэ щы-
гъуазэ хуэхъуари зэма ныш-
хуэкIи къэзыгъэсэбэпари 
Запорожьем и къэзакъ -
хэрщ. Абы щыхьэт тохъуэ 
 Репин И. Е. (1844 - 1930) и 
сурэт цIэрыIуэ «Запорожц-
хэм тырку сулътIаным пись-
мо хуатх» жыхуиIэр.

ФIэщщIыгъуейми, ар зы-
къомкIэ егъэбыдэ нэгъуэщI 
зы Iуэхуми. Языныкъуэ тхы-
дэтххэм шэч къытрамыхьэ-
жу ятх къэзакъхэр шэрджэс-
хэм къатепщIыкIауэ, пасэ-
рей тхыгъэ куэдым «къэзакъ 
- шэрджэс» псалъэхэр зэ-
пыту, зэгъусэу ятхыу щыта-
уэ. Дэ и гугъу тщIыркъым 
урысыпщ Мстислав (? - 1036) 
гъэпцIагъэкIэ Ридадэ иу -
кIыу и унагъуэри и цIыхухэри 
зэщIикъуэу я хэку иришу 
Днепр и Iуфэм зэрыригъэ-
тIысэкIам, Черкасскэ куейр 
абдеж абыхэм къызэры-
щызэрагъэпэщам. Мы 
Iуэху м мыгурыIуэгъуэу нэ-
гъуэщI зыгуэри хэлъщ - ар 
апхуэдэу щымытамэ, сыт 
адыгэхэм нэхъ пэгъунэгъуу 
лIэщIыгъуэкIэрэ къэгъуэ-
гурыкIуа нэгъуэщI лъэпкъ-
хэм - урысхэм, тэтэрхэм, 
аланхэм, нэгъуейхэм, къал-
мыкъхэм акIэр къыщIамы-
щтар. 

Сыт хуэдиз зэманкIэ 
адыгэхэм акIэр къадэгъуэ-
гурыкIуами иджыкIэ зэхэ-
гъэкIауэ щыткъым, тхыдэм 
елэжьхэм абы теухуауэ 
 зыгуэрхэр къащIэнауэ ди 
щхьэкIэ дыщыгъуазэкъым. 
Ауэ, дызэрыхуеинур къищIа 
хуэдэ, 17-нэ лIэщIыгъуэм и 
пэщIэдзэхэм ди лъахэм 
зытIэкIурэ щыхьэщIа щIэ-

ныгъэлIым, пыухыкIауэ жы-
пIэмэ, иужьыIуэкIэ Лейпциг 
университетым и профессо-
ру лэжьа Олеарий Iэдэм 
(1599 - 1671) и фIыгъэкIэ а 
Iуэхум теухуауэ зыгуэрхэр 
къызэтенащ.

Урысейм ар тIэунейрэ 
къэкIуащ, иужьыIуэкIи абы 
нэмыцэбзэкIэ къыдигъэ-
кIащ «Описание путешест-
вия в Московию и через 
 Московию в Персию и об-
ратно» (1647) тхылъ цIэ ры-
Iуэр. Индыл тету кхъухькIэ 
щIэныгъэлIыр Къэжэрым 
щыкIуэм зи хэку къэзы-
гъэзэж къэбэрдеипщ Муцал 
ар цIыхугъэ къыхуохъу. 
ФIыуэ илъэгъуа щIэны-
гъэлIыр, и хьэщIэу къе-
лъытэри, абы ар Хьэзаз 
 (Каспий) тенджызым и Iу-
фэм Iут, и жьауэм щIэт Тэрч 
быдапIэм кърегъэблагъэ, 
зэманкIи ар зытехуэр 1636 
гъэрщ. Бысым езыгъэблэ-
гъам и деж щилъэгъуахэр и 
тхылъым абы къыщретхэкI, 
абыхэми я мыхьэнэр пху-
жымыIэну инщ. 

Бгырыс гъащIэр зи щы-
пэлъагъу нэмыцэ щIэны-
гъэлIым нэхъ хьэлэмэт къы-
щыхъуар адыгэ цIыхухъу-
хэрщ, абыхэм я теплъэрщ, я 
щыгъынхэрщ. Абы и тхы-
лъым зэрыщыжиIэмкIэ, 
шэр джэс цIыхухъухэм «я 
 нэхъыбэм Iэпкълъэпкъ зэ-
кIуж яIэщ… я натIэм къы-
щыщIэдзауэ щхьэщIыбым 
нэс сантиметрищ и бгъуа-
гъыу я щхьэр ящ, абы 
ищIыIужкIэ абыхэм я щхьэку 
дыдэм (Муцал зэрыдэтлъэ-
гъуам хуэдэу) дахэу зэхэу-
хуэнауэ акIэ цIыкIу къо-
лэлэх». Нэхъ пасэхэм къа-
лэн гуэрхэр абы игъэзащIэу 
щытамэ, нэмыцэ щIэны-
гъэлIым зи гугъу ищI лъэ-
хъэнэхэм, зэресам тету, ар 
яхухыфIэмыдзэжу, хабзэ 
яхуэ хъуауэ цIыхухъухэм зэ-
рахьэу зэрыщытам шэч 
хэлъкъым.

И мыхьэнэр къытхуэмыху-
тэж щхьэкIэ, и зэманым 
акIэм къалэн гуэрхэр игъэ-
защIэу щытагъэнущ, тхыдэ 
лэжьыгъэхэм ар пыухыкIа -
уэ щымыгъэбелджылами. 
ТхыгъэкIэ мыгъэбыдами, 
IуэрыIуэтэжу зэрызекIуэм-
кIэ, адыгэ зекIуэлIхэм акIэр 
къахуэщхьэпэу щытащ. Зауэ 
зыхэтхэм, зекIуэхэм къы-
щаукIа я ныбжьэгъухэм я 
хьэдэр къащыхуэмыхьыж 
щыхъукIэ, ар пщIэныр мы-
тынш пэтми, абы и щхьэр 
 паупщIырт, акIэмкIэ къащ-
тэрт, бащлъыкъым кIуэ-
цIалъ хьэрти, и Iыхьлыхэм 
къыхуашэжырт.

Ди тхыгъэм зи гугъу 
щытщIар адыгэ лъэпкъым 
лIэщIыгъуэкIэрэ къыдэгъуэ-
гурыкIуа зы хабзэ закъуэщ. 
ДымыщIэжу, тIэщIэгъуп щы-
кIауэ адыгэхэм ди тхыдэм 
апхуэдэ Iэджэ иджыри щы-
гъэпщкIуащ, ахэр зэфIэд-
гъэувэжыныр, иджырей 
лъэпкъ щIалэгъуалэм ед-
гъэщIэныр дэтхэнэ зыми ди 
къалэнщ, ахэр зэран къыт-
хуэхъунуи къыщIэкIыну-
къым. ЗэрыжаIэу, щIэны-
гъэр лей хъуркъым, нэхъыбэ 
пщIэныр нэхъыфIщ, узы-
щыщи укъызыхэкIаи умы-
щIэу, сабиигъуэм уимыкIыу 
дунейм утет нэхърэ.

Мы дызытепсэлъыхьахэ-
ми сигу къагъэкIыжащ лIэ-
щIыгъуэ тIощIрэ зырэ ипэ -
кIэ псэуа, псэлъэным хуэIэ -
зэ (оратор), тхыдэтх цIэры -
Iуэ Марк Туллий Цицерон  
(ди эрэм ипэкIэ 106 - 43                   
гъгъ.) жиIэгъа гупсысэ куур: 
«Укъамылъху щIыкIэ къэ-
хъуар умыщIэным къикIыр 
игъащIэкIэ сабийуэ укъэ-
нэнырщ». Тхьэшхуэм къыт-
хуигъэфэща гъащIэ закъуэр 
сабий зэхэщIыкI фIэкIа ди-
мыIэу етхьэкI нэхърэ нэ-
хъыфIщ еш дымыщIэу, 
псэху димыIэу гъащIэ блэ-
кIами нобэрейми щыгъуазэ 
зыхуэтщIмэ. 

ПЭЖ Андемыркъан.

Ар  гъэщIэгъуэнщ

УФ-м щIыхь зиIэ и сурэтыщI, 
 КъБР-м и цIыхубэ художник, УФ-м 
и СурэтыщIхэм я зэгухьэныгъэм 
хэта Абей Виктор псэужамэ, ды-
гъэгъазэм и 11-м и ныбжьыр илъэс 
85-рэ ирикъунут. 

АБЕЙ Виктор 1935 гъэм Сталин-
град (иджы Волгоград) къалэм къы-
щалъхуащ. Ар щеджащ Свердлов 
(Екатеринбург) и художественнэ 
училищэмрэ (1956) Тбилиси худо-
жествэхэмкIэ и академиемрэ (1962). 
Абы иужькIэ Абейр Къэбэрдей- 
Балъкъэрым и художественнэ щэн-
хабзэм къыхыхьащ. 1992 - 2005 гъэ-
хэм КъБР-м и СурэтыщIхэм я зэ-
гухьэныгъэм и унафэщIу, 2000 гъэм 
щыщIэдзауэ УФ-м и Художникхэм я 
зэгухьэныгъэм и секретару щытащ. 
Нэхъыбэу ар щылэжьар портрет 
жанрырщ. И щхьэзакъуэ выстав-
кэхэр Налшык (1985, 1996, 2008, 
2018), Владикавказ (1986) къыщы-
зэрагъэпэщащ. 

СурэтыщI гъуэзэджэм и Iэдакъэ 
къыщIэкIахэм ящыщщ дирижёр 
цIэрыIуэ Темыркъан Юрий, Шухаев 
Василий, цIыху щэджащэ куэдым я 
портретхэр. Гъуазджэр зи лъагъукIэ 
зиIэж сурэтыщIым и лэжьыгъэхэр 

Гъуазджэм зи цIэр къыхэна

утыку къыщрахьауэ щытащ Ткачен-
кэ Андрей и цIэр зезыхьэ СурэтыщI 
гъуазджэхэмкIэ музейм 2018 гъэм 

щыхуащIа фэеплъ выставкэм. Абы 
къыщIэна дэтхэнэ зы сурэтми 
гупсысэ куу щIэлъщ. Гъуазджэм ма-
къамэ дахэр щIэзылъхьэ художни-
кым и IэдакъэщIэкIхэмкIэ цIыхухэм 
я деж нихьэсыфырт мыхьэнэ зиIэ, 
гулъытэ зыхуэфащэ куэд. И сурэт-
хэр теухуащ анагъэм, Хэкум, гъа-
щIэм, цIыхухэм я зэхущытыкIэхэм. 
Апхуэдэу художник цIэрыIуэм и 
лэжьыгъэхэр хыхьащ Урысейм и му-
зейхэм я коллекцэхэм. Къэбэрдей-
Балъкъэрым и музейхэми щахъумэ 
Виктор и Iэдакъэ къыщIэкIа сурэт 
16. 

Виктор и щхьэгъусэ Болэт Людми-
ли сурэтыщIщ. И адэ-анэм я лъа-
гъуэм ирикIуэжащ абыхэм япхъу, 
 гъуазджэр зи псэм хэлъ, УФ-м и 
СурэтыщIхэм я зэгухьэныгъэм хэт 
Iэсияти. Виктор къыщIэна сурэтхэм 
къадэкIуэу, адэм и IэщIагъэ дахэм 
пызыщэ ипхъу Iэсият и лэжьыгъэхэр 
щыплъагъукIэ, художникым и фэ-
еплъыр зэрымыкIуэдыжыныр гу ры-
Iуэгъуэщ. Сурэт щIыным къыдэ-
кIуэу, зэфIэкI зиIэ Iэсият егъэджэ-

ныгъэ лэжьыгъэри къохъулIэ. А 
Iуэхум щыпэрытщ ГъуазджэхэмкIэ 
Кавказ Ищ хъэрэ къэрал инсти-
тутымрэ Къэ бэрдей-Балъкъэр къэ-
рал университетымрэ. 

Дахагъэр куууэ зыхэзыщIэу, зыхи-
лъхьэ щымыIэу удз гъэгъахэр фIыуэ 
зылъагъуу щыта Абей Виктор зэ-
гуэрым жиIат: «Си гъащIэ псор сху-
рикъунукъым Налшык и Дэшхуей 
хадэм и дахагъэр къэзгъэлъэгъуэ-
ну!». Абы къилъытэрт Малевичым и 
«ПлIимэ фIыцIэ» сурэтым лIэныгъэ 
къытещу икIи ар къэбгъэлъэгъуэ-
ныр къемызэгъыу.

2007 гъэм дунейм ехыжащ Абей 
Виктор. Къэбэрдей-Балъкъэрым 
щэнхабзэмрэ гъуазджэмрэ зыще-
гъэужьыным хэлъхьэныгъэфIхэр 
хуэзыщIа, ди республикэм и адрыщI 
щIыпIэ куэдым щыцIэрыIуэу щыта 
сурэтыщIым и фэеплъыр хуэсакъыу 
яхъумэ и щхьэгъусэ Людмилэрэ 
 ипхъу Iэсиятрэ, и лэжьэгъухэм, ар 
къэзыцIыхуу щытахэм. 

БЖЬЫХЬЭЛI  Розэ.

Дыгъэгъазэм и 3 - 7-хэм Налшык къа-
лэр Кавказ Ищхъэрэм и театр гъэлъэ-
гъуапIэ нэхъыщхьэ хъуащ. Кавказ Ищ-
хъэрэм и лъэпкъ драмэ театрхэм щхьэкIэ 
ирагъэкIуэкI «Южная сцена-100» VI ду-
нейпсо фестивалым и программэм хы-
хьэу Къэбэрдей-Балъкъэрым, Къэрэ-
шей-Шэрджэсым, Абхъазым, Дагъы с-
тэным, Осетие Ищхъэрэ-Аланием, Шэ-
шэным, Ставрополь крайм я артистхэм 
спектакль нэхъыфIхэр щагъэлъэгъуащ 
ЩоджэнцIыкIу Алий и цIэр зезыхьэ 
Къэбэрдей къэрал драмэ театрым, Нал-
шык и къэрал киноконцерт гъэлъэ-
гъуапIэм, Музыкэ къэрал театрым. Зэхы-
хьэр къызэрагъэпэщащ УФ-мрэ КъБР-
мрэ щэнхабзэмкIэ я министерствэхэм, 
УФ-м и Театр лэжьакIуэхэм я зэгухьэны-
гъэмрэ абы и щIыналъэ къудамэмрэ.

ФЕСТИВАЛЫР къыхэзылъхьахэм я му-
рад нэхъыщхьэр зыхуэгъэзар Кавказ Ищ-
хъэрэ федеральнэ щIыналъэм и лъэпкъ 
театрхэм я лэжьакIуэхэм я зэпыщIэны-
гъэхэр ягъэбыдэнырщ, щIэблэр театр 
 гъуазджэм дегъэхьэхынырщ.

Дыгъэгъазэм и 3-м Горький Максим и 
цIэр зезыхьэ Урыс къэрал драмэ театрым и 
артистхэм Музыкэ театрым утыку къыщра-
хьащ Андерсен Ганс Христиан и «Снежная 
королева» спектаклыр. А махуэм и пщы-
хьэщхьэм ЩоджэнцIыкIу Алий и цIэр 
зезыхьэ Къэ бэрдей къэрал драмэ театрым 
сыхьэт 18-рэ дакъикъэ 30-м фестивалыр 
гуфIэгъуэ щытыкIэм иту къыщызэIуахащ. 
ЩоджэнцIыкIу Алий и цIэр зезыхьэ 
Къэбэрдей къэрал драмэ театрым и 
лэжьакIуэхэм абы щагъэлъэгъуащ Бити-
ров Эдуард и «Черкесская Жизель» спек-
таклыр. 

Дыгъэгъазэм и 4-м сыхьэт 15-м Лер-
монтов Михаил и цIэр зезыхьэ, «ЩIыхь Да-
мыгъэ» орденыр зыхуагъэфэща Ставро-
поль къэрал драмэ театрым и артистхэм 
Музыкэ къэрал театрым утыку къыщра-
хьащ Васильев Борис и «В списках не 
 значится» спектаклыр. Сыхьэт 18-рэ да-
къикъэ 30-м Нэгъуей къэрал драмэ те-
атрым ЩоджэнцIыкIу Алий и цIэр зезыхьэ 
Къэбэрдей къэрал драмэ театрым щи-
гъэлъэгъуащ Арбузов Алексей и «Мой 
бедный Марат» спектаклыр. 

Дыгъэгъазэм и 5-м Кулиев Къайсын и 
цIэр зезыхьэ Балъкъэр къэрал драмэ 
 театрым и лэжьакIуэхэм Къэрал кинокон-
церт гъэлъэгъуапIэм утыку къыщрахьащ 
Жеребцов Владимир и «Плачет ива за го-
рой» спектаклыр. А махуэм и пщыхьэщ-
хьэм ЩоджэнцIыкIу Алий и цIэр зезыхьэ 
Къэ бэрдей къэрал драмэ театрыр ягъэ-
бжьыфIащ Акъ Мухьэрбэч и цIэр зезыхьэ 
Шэрджэс къэрал драмэ театрым и артист-
хэм («Шукшин и Iуэтэжхэр» спектаклыр). 

КъыкIэлъкIуэ махуэм, дыгъэгъазэм и 
6-м, Къэбэрдей театрым и хьэщIащ Нура-
дилов Ханпаши и цIэр зезыхьэ Шэшэн 
къэрал драмэ театрым и артистхэр (Михай-
лов Олег и «В горы за тобой» спектаклыр). 

«Южная сцена - 100» фестивалым и про-
граммэм хыхьэу, дыгъэгъазэм и 7-м Мэл-
бахъуэ Тимборэ и цIэр зезыхьэ Лъэпкъ 
къэрал библиотекэм щрагъэкIуэкIащ 
«Лъэпкъ драмэ театрхэм я нобэрей щы-
IэкIэр» зэхыхьэр. Лъэпкъ драмтеатрхэм я 
унафэщIхэр, режиссёрхэр, художественнэ 
унафэщIхэр абы щытепсэлъыхьащ Кавказ 
Ищхъэрэм и драмэ театрхэм я зыужьыны-
гъэхэмрэ зыIэрагъэхьа ехъулIэныгъэ хэм-
рэ. Апхуэдэу гъуазджэм и лэжьакIуэхэм 
къыхагъэщащ драмэ театрхэр нобэ зы-
гъэгузавэ Iуэху зэIумыбзхэр: лъэпкъ дра-
матургием, артистхэм, мылъкум ехьэлIа-
хэр. Ахэр зэхъуэжащ гугъуехьхэр къызэ-
нэкIыным ехьэлIауэ щIыналъэхэм щыIэ я 
еплъыкIэхэмкIэ. Зэхыхьэм хэтхэм къыха-
гъэщащ анэдэлъхубзэр хъумэнымкIэ 
лъэпкъ драмэ театрхэм мыхьэнэшхуэ зэ-
раIэр, ахэр зэрыщIэным, зэдэIэпыкъуным 
теухуауэ фестивалыр куэдкIэ къазэрыхуэ-
щхьэпэр.

«Южная сцена - 100» фестивалыр щIэ-
щыгъуэу, гукъинэжу, нэгузыужьу екIуэкIащ 
икIи дыгъэгъазэм и 7-м сыхьэт 18-рэ да-
къикъэ 30-м Музыкэ къэрал театрым щы-
зэхуащIыжащ. Иужь пщыхьэщхьэм Тха-
псаев Владимир и цIэр зезыхьэ Осетие 
Ищхъэрэ-Алание къэрал академическэ 
 театрым и артистхэм ЩоджэнцIыкIу Алий 

и цIэр зезыхьэ Къэбэрдей къэрал драмэ 
театрым театреплъхэм я пащхьэм ща-
гъэлъэгъуащ Розов Виктор и «Вечно жи-
вые» спектаклыр. Апхуэдэу а пщыхьэ-
щхьэм Чанбэ Самсон и цIэр зезыхьэ Аб-
хъаз къэрал драмэ театрым и артистхэм 
утыку кърахьащ Эдуардо Де Филиппо и 
«Цилиндр» спектаклыр. 

ТЕАТР гъуазджэр фIыуэ зылъагъухэм 
 Iэмал яIащ махуитхум къриубыдэу лэ-
жьыгъэщIэ куэдым зыщагъэгъуэзэну. 
КъэпщытакIуэ гупым хэтхэм иужь пшы-
хьым зэхыхьэм кърикIуахэр щызэхалъ-
хьэжащ икIи унэтIыныгъэ щхьэхуэхэм 
къыхэжаныкIахэм я цIэхэр къраIуэри, зи 
зэфIэкIкIэ къахэщахэм саугъэтхэр щра-
тыжащ. Фестивалым и спектакль нэхъыфI 
хъуауэ къагъэлъэгъуащ икIи саугъэт нэ-
хъыщхьэр къихьащ Шэшэн къэрал драмэ 
театрым и артистхэм я «В горы за тобой» 
лэжьыгъэм. ЦIыхухъу роль нэхъыфIыр 
 хуагъэфэщащ Ставрополь къэрал драмэ 
театрым и артист Кошелев Александррэ 
(Плужниковым и ролым папщIэ) Шэшэн 
къэрал драмэ театрым и артист Ахмадов 
Сулеймэнрэ (Юнус и ролым папщIэ). 
Бзылъхугъэ роль нэхъыфI цIэр иратащ 
Къэбэрдей къэрал драмэ театрым и акт-
рисэ Куэшокъуэ Регинэ (Черинэ Людмилэ 
и ролым папщIэ). ЕтIуанэ планым и цIыху-
хъу роль нэхъыфIыр лъагъэсащ Урыс 
къэрал драмэ театрым и артист Сибэч 
Алимрэ (пащтыхь Клаус и ролым пап щIэ) 
Ставрополь къэрал драмэ театрым и ар-
тист Подзолко Михаилрэ (Сальниковым и 
ролым папщIэ). ЕтIуанэ планым и бзылъху-
гъэ роль нэхъыфIыр лъагъэсащ Къэбэр-
дей къэрал драмэ театрым и акт рисэ 
ЖьакIэмыхъу КIунэ (Нежинскэм и ролым 
папщIэ). Апхуэдэу ягъэпэжащ Къалэ Му-
рат - «Черкесская Жизель» спектак -лым 
нэгъуэщI лэжьыгъэхэм ефIэкIыу  макъамэр 
зэрыщIилъхьам папщIэ, актёр ансамбль 
нэхъыфI хъуа Шэрджэс къэ рал драмэ те-
атрым и артистхэр («Шукшин и Iуэтэжхэр» 
спектаклыр), зэгъусэу джэгуа артист нэ-
хъыфIу къагъэлъэгъуа Осетие Ищхъэрэ - 
Алание къэрал академическэ театрым и 
артистхэу Кибисов Павелрэ Цирховэ 
Розэрэ («Вечно живые»). «Сценэм и гу-
гъэ» унэтIыныгъэм пашэ щы хъуахэщ Шэр-
джэс къэрал драмэ театрым и «Шукшин и 
Iуэтэжхэр» спектаклым и  режиссёр Аджа-
шэ Елдар, Абхъаз къэрал драмэ театрым и 
«Цилиндр» спектаклым и режиссёр Кове 
Бенар, Нэгъуей къэрал драмэ театрым и 
актрисэ Кульчишиевэ Лейлэ («Не бойся 
быть счастливой» спектаклым щигъэзэщIа 
Ликэ и ролым пап щIэ). «Сценографие нэ-
хъыфI» унэтIыныгъэм щытекIуащ Меле-
щенков Валерий (Ставрополь къэрал дра-
мэ театрым и «В списках не значится» и 
лэжьыгъэм пап щIэ). «За продвижение ин-
теллектуальной драматургии» лIэужьы-
гъуэм пашэ щы хъуащ Осетие Ипщэ къэрал 
драмэ театрыр («Фандо и лис» спектаклым 
папщIэ). 

Зэхыхьэхэр ирагъэкIуэкIащ Роспотреб-
надзорым къигъэува хабзэхэм тету. Кав-
каз Ищхъэрэм и лъэпкъ драмэ театрхэм я 
«Южная сцена-100» фестивалыр ди щIы-
налъэм зэрыщекIуэкIыр сыт щыгъуи хуэ-
дэу, театрыр фIыуэ зылъагъухэм, гъуаз-
джэмрэ щэнхабзэмрэ я лэжьакIуэхэм я 
махуэшхуэ хъуащ. Театр гъуазджэм и ар-
тистхэм я зэфIэкIхэр нэхъри ирагъэ фIэ-
кIуэнымкIэ, иджырей драмэ театрым и 
зыужьыныгъэм зыщагъэгъуэзэнымкIэ ар 
дапщэщи щхьэпэщ. Лъэпкъ театрхэм я 
лэжьыгъэхэм театр гъуазджэм дихьэххэм 
гукъыдэж къаритащ икIи я нэгу зра-
гъэужьащ. Лъэпкъ драмэ театрхэм я Iуэху 
бгъэдыхьэкIэхэм гъэщIэгъуэн, щIэщыгъуэ 
куэд хыболъагъуэ. Хэгъэгухэм ис лъэпкъ-
хэм я зэныбжьэгъугъэм фестивалым 
дяпэкIи нэхъри зригъэужьыну, я зэпы щIэ-
ныгъэр игъэбыдэну, лъэпкъ хабзэ дахэ-
хэмкIэ щызэхъуажэ зэхыхьэ гуапэ хъуну 
дыщогугъ.

Спектаклхэр ИнтернетымкIи къатащ. 
 КъищынэмыщIауэ, гукъыдэж зиIэхэм 
 Iэмал яIэщ Ютуб каналым и онлайн- 
форматымрэ КъБР-м ЩэнхабзэмкIэ и 
 министерствэм и сайтымкIэ видеохэм еп-
лъыжыну. 

ТЕКIУЖЬ Заретэ. 

Сурэтхэр  Къарей Элинэ  трихащ.

Кавказ Ищхъэрэм и лъэпкъ драмэ 
театрхэр Налшык щохьэщIэ

Фестивалхэр

